Монгол Улсын Их Хурлын 2008 оны намрын ээлжит чуулганы 11 дүгээр сарын 20-ны өдөр /Пүрэв гариг/-ийн хуралдаан 10 цаг 25 минутад Төрийн ордны УИХ-ын чуулганы нэгдсэн хуралдааны танхимд эхлэв.

УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.

Өглөөний нэгдсэн хуралдаанд ирвэл зохих 72 гишүүнээс 55 гишүүн ирж, 76.3 хувийн ирцтэй байв.Үүнд:


Чөлөөтэй: Сү.Батболд, Х.Баттулга, Э.Бат-Үүл,  Л.Гантөмөр, Ц.Нямдорж, Д.Одбаяр, Д.Очирбат, О.Чулуунбат, З.Энхболд, Н.Энхболд.


Өвчтэй: Н.Батбаяр, Су.Батболд, Г.Баярсайхан, Н.Ганбямба, Ш.Сайхансамбуу, Ц.Цэнгэл 


Тасалсан: Д.Загджав 


Хоцорсон: Б.Батбаяр -0.10, Я.Батсуурь -0.15, С.Бямбацогт -0.15, Л.Гансүх -0.25, Ц.Даваасүрэн -0.25,  С.Ламбаа -0.30, Д.Одхүү -0.35, Р.Раш -0.10, Ч.Улаан -0.25, Ц.Шинэбаяр -0.35, Ц.Элбэгдорж -0.20
Төсвийн байнгын хорооны дарга Ч.Хүрэлбаатар Төсвийн тухай хуулийн хоёрдугаар хэлэлцүүлэг хийх тул УИХ-ын чуулганы нэгдсэн хуралдаанаас завсарлага хүсэв.

УИХ-ын гишүүн Ц.Баярсайхан Түр хорооны даргыг сонгох тухай асуудлыг хэлэлцээд завсарлая гэсэн горимын санал гаргав.

Д.Дэмбэрэл: Түр хорооны даргыг сонгох тухай асуудлыг хэлэлцэж завсарлаад Байнгын хороо хуралдах боломж олгоё гэсэн саналыг дэмжье.

Зөвшөөрсөн

33

Татгалзсан

8

Бүгд


41 

80.5 хувийн саналаар дэмжигдлээ.

Түр хорооны даргыг сонгох тухай

Хэлэлцэж буй асуудалтай холбогдуулан  УИХ-ын Эдийн засгийн байнгын хорооны референт А.Пүрэвсүрэн байв.

Түр хорооны даргад нэр дэвшүүлэх тухай асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Ц.Баярсайхан танилцуулав. 

Байнгын хорооны санал, дүгнэлттэй холбогдуулан УИХ-ын гишүүн Ч.Улаан, Р.Амаржаргал нарын асуусан асуултад Байнгын хорооны дарга Ц.Баярсайхан хариулж, тайлбар хийв.

Д.Дэмбэрэл: Түр хорооны даргыг сонгох тухай УИХ-ын тогтоолын төслийг баталъя.

Зөвшөөрсөн

37

Татгалзсан

5

Бүгд


42

88.1 хувийн саналаар тогтоол батлагдлаа.

УИХ-ын дарга Д.Дэмбэрэл тогтоолын эцсийн найруулгыг танилцуулав.

Тогтоолын эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх тогтоолын эцсийн найруулгыг сонсов.

Төсвийн болон Төсвийн зарлагын хяналтын дэд хороо хуралдах тул УИХ-ын чуулганы нэгдсэн хуралдаан завсарлав.

 Хуралдаан 10 цаг 40 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Ц.ШАРАВДОРЖ

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ



    ХӨТЛӨГЧ





В.ОЮУН

МОНГОЛ УЛСЫН ИХ ХУРЛЫН 2008 ОНЫ НАМРЫН  ЭЭЛЖИТ

ЧУУЛГАНЫ 11 ДҮГЭЭР САРЫН 20-НЫ ӨДӨР (ПҮРЭВ ГАРАГ)-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Дэмбэрэл: Гадна байгаа гишүүд байвал оруулчихъя. Гишүүд орон нутагт томилолттой байна. Гантөмөр, Очирбат, З.Энхболд, Н.Энхболд нар гадаадад ажиллаж байна. Су.Батболд, Ганбямба, Сайхансамбуу, Цэнгэл гишүүд өвчтэй байна. Бусад гишүүд хуралдаандаа ирэх бололцоотой байгааг гишүүдэд мэдэгдье.

Гишүүдээс Алтай гишүүн, Арвин гишүүн, Балдан-Очир гишүүн, Д.Батбаяр гишүүн, Алтай гишүүн картаа хийчих. Н.Батбаяр, Ц.Батбаяр, сайдууд ирэх ёстой шүү.

Я.Батсуурь, Баттулга, Г.Баярсайхан, Бямбацогт, Ганхуяг гишүүн, Гүндалай гишүүн, Даваасүрэн гишүүн, Дашдорж гишүүн, Занданшатар хөдөө яваа. Наранхүү гишүүн, Нямдорж гишүүн, Одхүү гишүүн, Очирбат гишүүн гадаадад томилолттой яваа, Оюун гишүүн, Улаан гишүүн, Чойжилсүрэн гишүүн, Чулуунбат гишүүн, Шинэбаяр байхгүй байна. Энхтүвшин гишүүн. Эдгээр гишүүд хуралдааны танхимд орж ирье.

Эрхэм гишүүд ээ. Та бүхний энэ өдрийн амар амгаланг айлтгая.

УИХ-ын чуулганы 2008 оны 11 дүгээр сарын 20-ны өдрийн нэгдсэн  чуулган ирц 52 хувийн ирцтэй байна. Ийм учраас чуулганы ажиллагаа нээснийг мэдэгдье.

Хүрэлбаатар дарга юу хэлэх гэж байна вэ. Хүрэлбаатар гишүүнд микрофон өгье.

Ч.Хүрэлбаатар: Их Хурлын дарга аа. Хуулиараа бид 12 дугаар сарын 1 гэхэд улсын төсвийг баталсан байх ёстой. Өнөөдрийг оруулаад ажлын 7 хоног үлдэж байна. Энэ 7 хоногийн хугацаанд төсвийн гурван хэлэлцүүлэг хийхгүй бол энэ төсөв хугацаандаа, хуулийн хугацаанд батлагдах боломжгүй болж байна. Ийм учраас төсвийн хоёрдугаар хэлэлцүүлэг хийх зорилгоор Төсвийн байнгын хороо энэ удаагийн нэгдсэн чуулганаас завсарлага авахыг хүсэж байна.

Д.Дэмбэрэл:  Үнэхээр төсвийн хэлэлцүүлгийн асуудал хугацааны хувьд бэрхшээлд орж магадгүй. Уг нь маргааш, 5 дахь өдөр бидний төлөвлөснөөр төсвийн хоёр дахь хэлэлцүүлгийг хийх ёстой. Байнгын хороодын саналыг нэгтгэж Төсвийн байнгын хороо дүгнэлт оруулж санал хураагдах ёстой юм байгаа юм.

Гэтэл нэг дэх, хоёр дахь, гурав дахь өдрүүдэд намын бүлгүүд хуралдсан. Төсвийн байнгын хороо, Төсвийн зарлагын хяналтын дэд хорооны хуралдаанууд хийгдээгүй байна. Гурван өдөр бид нар алдлаа. Нэг нь ч яах вэ намын бүлгүүд хуралдаад асуудал нэлээд шийдчихсэн.

Ингэхээр Төсвийн байнгын хорооны, Төсвийн зарлагын хяналтын дэд хорооны хурал хийхгүйгээр цаашдаа төсвийн асуудлыг хэлэлцэхэд бэрхшээлтэй болж байна. Чуулганы өнөөдрийн хуралдаан ч явуулахад үнэхээр байдал түвэгтэй болох нь. 

Ийм учраас Төсвийн байнгын хорооноос оруулж байгаа завсарлага авъя гэсэн.

Баярсайхан гишүүн.

Ц.Баярсайхан: Төсвийн байнгын хороо завсарлага авч байгааг ойлгож байна л даа. Тэгэхээр нэгэнт ирц бүрдчихсэн учраас түр хорооны даргыг сонгох тухай асуудлыг хэлэлцчихээд завсарлачихвал яасан юм бэ.

Яагаад гэвэл нэгдэх өдөр Ерөнхийлөгчийн ивээл дор Гадаад харилцааны яамны Европын холбоотой хамтраад түр хороо байгуулж байгаатай холбогдолтой асуудлаар олон улсын хурал хийх гэж байгаа шүү дээ. Тэгэхэд нь энэ түр хороог нь байгуулчихсан байвал их зүгээр байна.

Д.Дэмбэрэл: Уг нь чуулганаа хийсэн бол асуудлууд шийдэгдээд явчих ёстой байсан л даа. Гэтэл хэлэлцэх асуудал руу би ерөөсөө ороогүй байгаа. Горимын санал дээр явж байгаа шүү дээ.

Хэлэлцэх асуудлыг, тэгвэл завсарлагыг түр хороо байгуулах асуудлыг хэлэлцээд дараа нь Төсвийн байнгын хороо, Зарлагын хяналтын дэд хорооны оруулж байгаа саналын дагуу завсарлага өгье гээд горимын саналаар санал хураачих уу. Тэгвэл санал хураалт явуулъя.

Яагаад гэвэл бид нарт бас нэг хачин процедур гарч ирж байна. Энийгээ шийдэж явахгүй бол. За түр хороо байгуулах асуудлыг хэлэлцээд Төсвийн байнгын хорооны оруулж байгаа саналын дагуу Байнгын хороодыг хуралдах боломж олгоё гэсэн санал хураалт явуулъя.

Санал хураалтад 41 гишүүн оролцож ЗЗ гишүүн зөвшөөрч 80.5 хувийн саналаар Түр хороо байгуулах тухай асуудлыг хэлэлцээд дараа нь нэгдсэн чуулганыг завсарлаж Байнгын хороод ажиллах боломж олгоё гэж тогтлоо. 

Үүнтэй холбогдуулаад Байнгын хорооны санал, дүгнэлтийг Баярсайхан гишүүн танилцуулах уу. Баярсайхан гишүүнийг индэрт урьж байна.

Ц.Баярсайхан: УИХ-ын дарга, эрхэм гишүүд ээ. 

Улсын Их Хурал 2008 оны 11 дүгээр сарын 14-ний өдрийн нэгдсэн хуралдаанаар төрийн болон хувийн хэвшлийн түншлэлийг боловсронгуй болгоход чиглэгдсэн хууль эрх зүйн орчин бүрдүүлэх асуудлыг судлан үзэж дүгнэлт гаргах, санал боловсруулах үүрэг бүхий Түр хороог байгуулахаар шийдвэрлэсэн билээ.

Түр хорооны хуралдааныг 2008 оны 11 дүгээр сарын 14-ний өдөр зохион байгуулж явуулж уг хуралдаанаар тус хорооны даргад нэр дэвшүүлэх тухай асуудлыг хэлэлцсэн юм.

УИХ-ын гишүүн Занданшатар Түр хорооны даргад УИХ-ын гишүүн Ринчиннямын Амаржаргалын нэрийг дэвшүүлснийг тус хорооны хуралдаанд оролцсон гишүүд бүгд дэмжсэн болно.

УИХ-ын эрхэм гишүүд ээ.

 Түр хорооны даргад нэр дэвшүүлэх тухай асуудлыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл: Байнгын хорооны санал, дүгнэлтээс асуулттай гишүүн байна уу.

Алга байна. Кноп дарах ёстой юм. Улаан, Мөнх-Очир гишүүн, Ламбаа гишүүн асуултаа асуучихъя.

Ч.Улаан:  Байнгын хорооны даргаас тодруулъя. Дэд хороон даргад томилогдож байгаа хүн маань өөрөө санал нэг байгаа байгаа, ажиллах байгаа. Түрүүнд нь бид хоёр чинь Байнгын хороон дээр, дэд хороон дээр өгч авалцаад байсан явдал бий шүү. Санал нэг байгаа юү.

Ц.Баярсайхан: Санал нэг байгаа. 

Д.Дэмбэрэл: Амаржаргал гишүүн протоколд орж хариулаарай.

Р.Амаржаргал: Би өөрөө амьхандаа санаачлаад л явж байгаа юм л даа.

Д.Дэмбэрэл: Мөнх-Очир гишүүн асуултаа тавья.

Э.Мөнх-Очир: Хурлын даргаас асууя. Одоо Занданшатар хэдэн ажлын хэсгийг ахлаад байна.

Д.Дэмбэрэл: Яалаа гэнэ ээ.

Э.Мөнх-Очир: Занданшатар гишүүн хэдэн ажлын хэсэг одоогоор ахалж байна.

Д.Дэмбэрэл: Занданшатар гишүүн үү. Юун Занданшатар ажлын хэсэг болчихов.

Э.Мөнх-Очир: Миний мэдэхийн одоо бараг гурав болчихоод байна уу, дөрөв болчихоод байна уу даа, амжихгүй шүү дээ. 

Д.Дэмбэрэл: Занданшатар гишүүн хөдөө томилолтоор явж байгаа байх аа.

Дараа нь ажлын хэсэгт Мөнх-Очир гишүүн орж ажиллаж болно.

Ингээд гишүүд асуултаа асууж хариулт авлаа.

Байнгын хорооны оруулж байгаа саналтай холбогдуулан тогтоолын төсөл уншъя.

Түр хорооны даргыг сонгох тухай. Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.2 дахь хэсгийг үндэслэн Монгол Улсын Их Хурлаас ТОГТООХ нь:

1. Төрийн болон хувийн хэвшлийн түншлэлийг боловсронгуй болгоход чиглэгдсэн хууль эрх зүйн орчинг бүрдүүлэх асуудлыг судлан үзэж дүгнэлт гаргах, санал боловсруулах үүрэг бүхий УИХ-ын Түр хорооны даргаар УИХ-ын гишүүн Ринчиннямын Амаржаргалыг сонгосугай.

2. Энэ тогтоолыг 2008 оны 11 дүгээр сарын 20-ны өдрөөс эхлэн дагаж мөрдөнө гэсэн тогтоол байна.

Тогтоолын төслөөс асуух хүн байна уу. Алга байна.

Тогтоолыг баталъя гэсэн санал хураалт явуулъя.

Санал хураалтад 42 гишүүн оролцож 37 гишүүн зөвшөөрч, 88.1 хувийн саналаар тогтоол батлагдаж байна.

Тогтоолыг энэ өдрөөс нь эхэлж дагаж мөрдөнө гэсэн учраас редакцийн саналтай гишүүн байна уу. Тэгвэл найруулгыг сонслоо.

Ингээд  Төсвийн байнгын хорооны саналаар завсарлага.

Намын бүлгүүд цуглаад товчхон санал солилцоод, гишүүд ээ одоо намын бүлгүүд хоёр, гурав хоног хуралдаж байна. Байнгын  хороод дээр дараа нь удахгүй орно шүү. Дараа нь Зарлагын хяналтын дэд хороо, дараа нь Төсвийн хороо хурлаа хийнэ. 

Үдээс хойш бололцоо гарвал Төрийн байгуулалтын байнгын хороо бас хуралдана. Баярлалаа.

Хуралдаан 10 цаг 40 минутад өндөрлөв.

Соронзон хальснаас хянаж буулгасан:

Хуралдааны тэмдэглэл хөтлөгч




В.ОЮУН

